
	[image: image3.png]SPFS




www.foras.ie
	Foras Pátrúnachta na Scoileanna 

Lán-Ghaeilge Teoranta  

An tSeirbhís Pleanála um Fhorbairt Scoile (Bunscoileanna)

Eanáir 2008 & Lúnasa 2011
	[image: image1.jpg]N/

AN FORAS
PATRUNACHTA




[image: image2.png]ik (1] Development

LEUITIN Support





www.sdps.ie 




Teagmhálacha le Scoileanna Eile

Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
Úsáidfidh scoil aitheanta “na hacmhainní a bheidh ar fáil di ... (inter alia) 
(1) chun teagmhálacha a bhunú nó a chothabháil le scoileanna eile agus ag leibhéil chuí eile ar fud an phobail ar a fhreastlaíonn an scoil…” (An tAcht Oideachais 1998, alt 9)
Féadfaidh an tAire rialacháin a dhéanamh maidir le haon cheann nó le gach ceann de na rudaí seo a leanas: 
(2) nósanna imeachta chun idirchaidreamh agus comhoibriú éifeachtach a chur chun     cinn  ag scoileanna agus lárionaid oideachais… (An tAcht Oideachais 1998, alt 33)
(3) Déanfaidh príomhoide scoile aitheanta, a luaithe is féidir tar éis ainm linbh atá cláraithe i scoil aitheanta eile a chlárú sa chlár a bheidh á chothabháil faoin alt seo i leith na chéad scoile a luaitear, an méid sin a chur in iúl, trí fhógra i scríbhinn, do phríomhoide an dara scoil a luaitear.

(4) Déanfaidh príomhoide an dara scoil a luaitear agus dá dtagraítear i bhfo-alt (3), ar fhógra faoin bhfo-alt sin a fháil, ainm an linbh lena mbaineann a bhaint den chlár a bheidh á chothabháil faoin alt seo i leith an dara scoil sin a luaitear ach amháin i gcás ina leanfaidh an leanbh de bheith ag fáil cuid dá oideachas nó dá hoideachas sa scoil sin.

(5) Déanfaidh príomhoide scoile aitheanta, ar fhógra faoi fho-alt (3) a fháil i leith linbh, na nithe seo a leanas a chur in iúl do phríomhoide na chéad scoile a luaitear san fho-alt sin —

(a) fadhb ar bith i ndáil le freastal scoile a bhí ag an leanbh lena mbaineann le linn dó nó di a bheith ag freastal ar an dara scoil a luaitear agus dá dtagraítear ann, agus

(b) cibé ní eile is cuí leis nó léi i ndáil le dul chun cinn oideachasúil an linbh.

(An tAcht Oideachais (Leas), 2000, Mír 20)
Ráiteas a ullmhú agus a chur faoi bhráid an Bhoird maidir leis na straitéisí a bheartaíonn sé a ghlacadh chun meas ar an bhfoghlaim a chothú i measc mac léinn atá ag freastal ar an scoil sin agus chun freastal rialta ar scoil ar thaobh na mac léinn sin a spreagadh (inter alia) …
an scoil do chothú, do chur chun cinn agus do bhunú teagmhálacha 
(i)        le scoileanna eile a chuireann bunoideachas nó iarbhunoideachas ar fáil, 
(ii)        chomh fada agus is feidir, cláir a chomhordú le scoileanna eile, atá dírithe ar dhea-iompar a chur chun cinn i measc mac léinn agus freastal rialta ar scoil ag mic léinn a spreagadh, agus eolas maidir le nithe a bhaineann le hiompar agus le freastal scoile a mhalartú leis na scoileanna sin; 
(An tAcht Oideachais (Leas) 2000, Alt 22)

I measc na bhreagrachtaí príomhoide.tá..

“idirchaidreamh  a chothabháil le scoileanna agus ionaid oideachais eile a bhfuil caidreamh ag an scoil leo.”
“cuairteanna ar scoileanna eile a eagrú.”
(Lámhleabhar Bainistíochta an Oideachais Bhunscoile, Aguisín 2.7 & 2.8)
Cé nach liosta iomlán é seo, tá san áireamh ann roinnt de na réimsí de chúiseanna maidir le  teagmháil struchtúrtha a bhunú idir scoileanna:

· Scoileanna Sóisearacha/Sinsearacha & Scoileanna do Bhuachaillí/do Chailíní – naisc rialta faoi dhaltaí, na teaghlaigh chéanna, foireann roinnte, ...
· Iarbhunscoileanna – riachtanais speisialta, dátaí/nósanna imeachta clárúcháin, scrúduithe socrúcháin, eolas a mhalartú faoin gcuraclam, eolas faoi dhaltaí a aistriú, cuairteanna ag pearsanra scoile eile, ...
· Scoileanna Speisialta – clárú roinnte, aistriú daltaí, tionscnaimh a mbíonn baint ag daltaí ó gach scoil leo, forbairt ghairmiúil/saineolas, ...
· Scoileann a dhúnann ag an am céanna/iompar roinnte ...
· Scoileanna paróiste: sacraimintí agus ócáidí eile, comhpholasaithe chlárúcháin, ...
· Cnuasghrúpaí Tacaíochta Foghlama/Acmhainne: cláir ama, ábhair/acmhainní a roinnt
· Pleanáil nó cnuasghrúpaí eile/gréasáin: múinteoirí nua, príomhoidí nua, sealbhóirí poist, ...
· Comórtais, féilte, ...
· Scoileanna ag teacht le chéile le haghaidh turas, gníomhaíochtaí, spóirt, ...
· Scoileanna a mbaineann saincheisteanna cosúla leo: Gaelscoileanna, Scoileanna Ospidéil, Scoileanna Speisialta, Educate Together, gréasáin, ... 
· Scoileanna ag teacht le chéile le haghaidh aoichainteoirí, ...
· Laethanta riaracháin do phríomhoidí, ...
· Tionscadail ghréasánbhunaithe/ríomhphoist – scoileanna na hÉireann nó scoileanna thar lear, ...
Dearadh na ceisteanna seo a leanas chun cabhrú le scoil a chinntiú go ndéantar teagmháil agus comhoibriú le scoileanna eile a bhunú/a chothabháil ar an tslí is éifeachtaí & is éifeachtúla is féidir.

· An bhfuil liosta ag an scoil de na scoileanna a mbíonn sí i dteagmháil leo go rialta? Ar aithníodh na saincheisteanna a bhaineann leis an dá scoil? Ar aithníodh na buntáistí?

· Cad iad na saincheisteanna a bhfuil gá nós imeachta teagmhála foirmiúil a bhunú chun déileáil leo?

· Sula gcuirtear tús le comhoibriú, ar chóir don Bhord Bainistíochta é a cheadú? Ar chóir an fhoireann a chur ar an eolas faoi? Ar chóir don nós imeachta céanna a bheith i gceist má chuireann scoil eile tús leis an teagmháil?

· Ar chóir duine amháin a ainmniú chun idirchaidreamh a dhéanamh le scoileanna eile? Ar gá an phríomhoide a ainmniú sa ról sin i gcónaí? An féidir daoine a ainmniú de réir a scoileanna? De réir topaicí? An mbeidh an duine sin freagrach as cur i bhfeidhm agus monatóireacht leanúnach na gcinntí?

· An bhféadfaí ball foirne a cheapadh chun cabhrú le comhordú an chlúdaigh churaclaim? m.sh. nuair a aistríonn daltaí go scoil eile tar éis Rang a hAon. 

· Conas a choimeádtar an Bord Bainistíochta, an Príomhoide, an fhoireann, na tuismitheoirí agus daoine eile ar an eolas faoi fhorbairtí? An bhfuil sé riachtanach taifead a choimeád ar an dteagmháil agus na torthaí a bhí aici?

· Eolas a aistriú: cosaint sonraí, saoráil faisnéise, toiliú/feasacht tuismitheoirí ... an bhfuil an seasamh atá ag an scoil maidir le haistriú sonraí faoi dhaltaí soiléir? An bhfuil ráiteas soiléir ann maidir leis an eolas a aistreofar go scoileanna eile, go háirithe go scoileanna dara leibhéal? An bhfuil tuismitheoirí ar an eolas faoin ráiteas sin?
· Nuair a ghlacann daltaí páirt i ngníomhaíochtaí nach mbíonn ar siúl ina n-áitribh scoile féin, an ndéantar socruithe leordhóthanacha maidir le maoirseacht agus árachas?

· Cathain a éascaítear teagmháil/cumarsáid idir scoileanna? Conas a dhéantar é sin a bhainistiú? Smaoinigh ar úsáid éifeachtúil ama: réamhfhógra faoi chruinnithe, clár oibre, cathaoirleach, miontuairiscí agus iarobair agus 7sl.

· An bhfuil gníomhaireachtaí ann ar féidir leo cabhair a thabhairt?m.sh.. Ionaid Oideachais, SDPS...

